
                                                   Чаа теманың тайылбыры кичээл
                                                     Темазы: Немелде
Сорулгазы: 1. Ѳѳренип эрткен эге билиглеринге даянмышаан, немелде болгаш ооң хевирлерин дугайында билигни улам ханы ѳѳредип, билиндирер, системажыдар
2. Аас болгаш бижимел чугаа сайзырадылгазын схемаларның дузазы-биле чедип аар
3. Тѳрээн черинге, чуртунга ынакшылды, демниг найыралдыг болурун база ада-иезин хүндүлеп билиринге кижизидер.
Дерилгези: мультимедиа, схемалар, таблицалар, ѳѳредилге ному
Организастыг кезээ: - Эки хуннуң мендизи-биле, эргим уруглар, аалчылар
                                       Эки буянныг хүнде, шуптуңарга экилерни, чедиишкиннерни
                                        кузедим.
 Силерниң школаңарга аалдап кээп, ажык кичээл эрттирип келгенимге ѳѳрүп, шупту демниг ажылдаар боор бис дээрзинге бүзүредим. Мени Анай-Кара Алдын-ооловна дээр, Ак-Чыраа школазының тыва дыл, чогаал башкызы мен.
 -Бажыңга кандыг онаалга бердинген турганыл?
Мотивация: -Чуу деп темаларны ѳѳренип дооскан силер, уруглар?
 Кандыг-даа темаларны ѳѳренип дооскаш-ла, албан чүнү канчаар ийик бис ? 
-Катаптаар деп сѳстүң синоними? Быжыглаар, түңнээр дээш баар бис.
 Катап-катап катаптаарга,
Кажанда-даа утпас болур
Кичээнгейни катап-катап
Билиивисче угландыргаш,
Идекпейлиг ажылдаалы!
Ѳѳренип эрткен темаларывысты сактып катаптаптаалыңар шүве, уруглар!
II. Катаптаашкын.
1. Схема-биле ажыл. 
- Схемаже кѳргеш, шыйыгның орнунга чүү деп сѳстер турар-дыр, кым мурнай харыылаар эвес!
-Эр-хейлер! Долузу-биле дүрүмнү чугаалаптар, айтырыы, шыйыы кандыг боор?
2. Таблица-биле ажыл. 
Домактың чугула кежигүннери кандыг чугаа кезектери-биле илереттинерил? деп айтырыгга дараазында таблицаларны кым мурнай долдуруптар эвес.
  Таблица №1. Мында шупту чугаа кезектерин киирген, кичээнгейлиг кѳргеш, чугле кол сѳс биле сѳглекчиниң илереттинер чугаа кезектерин арттырып кааш, артык чугаа кезектерин шыйып кааптар.
 Таблица № 2. Кара угаан-биле дээр, онаалгазын кичээнгейлиг номчааш, күүседир. Дужунга чүгле + демдек салыр.
Таблица № 3  Онаалгазын кичээнгейлиг номчааш, күүседир. Дужунга чүгле + демдек салыр.
2. Чаа теманың тайылбыры
-Эр-хейлер! Карартыр парлаан сѳстерже айтырыгны салып кѳрүңерем, канчаан шыяр деп бодап тур силер, эр-хейлер!  Ынчангаш бѳгүн кичээливисте ѳѳренир темавыс –Немелде.
Кыдырааштарны ажыдар, ай-хүнун бижиир. Кандыг-даа теманы ѳѳренирде, сорулганы салыр, ол чокта болдунмас. 
-  Башкының тайылбыры 
-. Схеманы тайылбырлаар. (дурумун номчудар болгаш бижидер)- ном-биле ажыл
Хамаарыштырарының падежинден өске доора падежтерниң айтырыгларынга харыылаттынар ийиги черге домак кежигүнүн немелде дээр. Башкарылга холбаазынга чагыртыр.
Немелде дорт болгаш доора деп ийи бөлүкке чарлыр.
Дорт немелде колдуунда онаарының падежинде чүве ады, сан ады, ат орну-биле илереттинер. Өске падежтерде турар немелдер доора болур.
Хевирлеттинген болгаш хевирлеттинмээн О.п
Быжыглаашкын: (активация)
1. Кым эн кичээнгейлиг эвес, дараазында домактарны чугле кѳргештиң, кайы домакта хевирлеттинген болгаш хевирлеттинмээн Онаарының падежинде немелделер бар-дыр, домактың дугаарын бижиир.
1. Демниг сааскан теве тудуп чиир. 2.  Мѳѳрейже бистерни чалаанынга аажок ѳѳрүп тур бис. 3. Ада сѳзүн ажырып болбас, ие сѳзүн ижип болбас. 4. Оолдар даштын ыяш чарып тур. 
Дараазында онаалгалар. 1.Самбырага келгеш домакты сайгарар 2 кижи
    Эштериңер домакты сайгарып турда, кыдырааштарыңарга бо айтырыгларны харыылап кѳрүңнерем
1. Үлегер домактарның дугаарын бижиир
2. Куш-ажылга хамаарышкан улегер домактың дугаарын айтыр
3. Ат орну-биле илереттинген немелде кирген домактың дугаарын бижиир.
Рефлекция (түңнел):
Немелде- дээрге 
 Кайы падежтернин айтырыынга харыылаар-
Дорт немелде – дээрге
Доора немелде – дээрге
Бир эвес немелдениң кожумаа чок боор болза- 
                                       Кожумак бар  боорга –
- Эр-хейлер, кымнар эки билип алган эвес, демги салаавыс-биле шимчээшкинни кѳргүзүп кѳрүңерем.билген уруглар ѳрү баштандыр кѳргүзер, билбээн бис дээр болза, куду баштандыр кѳргүзер.
Бажыңга онаалга бээри. Мергежилге 103 арын 208
Демдектер салыры. Четтирдим, урруглар, эн-не идекпейжи уругларга эки демдектерни салдым. 
Байырлыг

